
Ynglyn &'r wybodaeth hon

Mae'r wybodaeth hon yn disgrifio’r arweiniad y
mae’r Sefydliad Cenedlaethol dros Ragoriaeth
Glinigol (a elwir yn NICE) wedi ei ddosbarthu i'r
GIG ar atal heintiau mewn pobl sy’n cael gofal
iechyd yn eu cartrefi neu mewn meddygfeydd
meddygon teulu, canolfannau iechyd neu
glinigau, neu rywle arall yn y gymuned. Mae'n
seiliedig ar ganllaw clinigol a elwir yn Infection
control: prevention of healthcare-associated
infection in primary and community care, a
gynhyrchwyd gan NICE ar gyfer meddygon,
nyrsys a phobl eraill sy’'n gweithio o fewn y GIG
yng Nghymru a Lloegr. Mae canllaw NICE yn
disgrifio'r gweithdrefnau y dylai gweithwyr
gofal iechyd (megis meddygon a nyrsys) eu dilyn
er mwyn lleihau’r risg o haint i'w cleifion.

Er bod y llyfryn hwn yn disgrifio sut y gallwch
chi a’ch gofalwr helpu i leihau’r risg o haint,
dylai eich meddyg neu eich nyrs ddilyn y
gweithdrefnau yn union fel y cant eu disgrifio
yma. Os oes gennych unrhyw bryderon amy
gweithdrefnau a gaiff eu dilyn gan eich meddyg
neu eich nyrs trafodwch hyn gyda hwy. Ni fydd
gweithiwr gofal iechyd cydwybodol yn poeni
am gael ei holi, a chael ei atgoffa os oes

angen, i ddilyn y cyngor yn y canllaw.

Er bod y wybodaeth yn y llyfryn hwn wedi
cael ei hysgrifennu’n bennaf ar gyfer cleifion
a gofalwyr, efallai y bydd yn ddefnyddiol
hefyd i aelodau’r teulu ac ar gyfer pobl sydd
a diddordeb mewn atal heintiau neu ofal
iechyd yn gyffredinol.

Mae geirfa yn y cefn hefyd i egluro rhai o'r
geiriau technegol a gaiff eu defnyddio.

Canllawiau clinigol

Mae canllawiau clinigol yn ymwneud a gwella’r
gofal a'r driniaeth a ddarperir gan y gwasanaeth
iechyd. Caiff yr argymhellion o fewn canllawiau
NICE eu paratoi gan grwpiau o weithwyr iechyd
proffesiynol, cynrychiolwyr lleyg sydd a phrofiad
o'r cyflwr neu’r broblem a gaiff ei thrafod neu
wybodaeth amdanynt, a gwyddonwyr. Bydd y
grwpiau yn edrych ar y dystiolaeth sydd ar gael
am y ffordd orau o drin neu reoli cyflwr neu
broblem ac yn gwneud argymhellion yn seiliedig
ar y dystiolaeth hon.

Yr hyn a gaiff ei gwmpasu gan yr
argymhellion

Gall canllawiau clinigol NICE edrych ar wahanol

feysydd o ddiagnosis, triniaeth, gofal, hunan-
gymorth neu gyfuniad ohonynt.

Mae'r argymhellion o fewn Infection control:
prevention of healthcare-associated infection in
primary and community care yn nodi llawer o
gamau i osgoi haint a ddylai gael eu dilyn gan
unrhyw un sy’n rhoi neu’n derbyn gofal yny
cartref, mewn canolfan iechyd neu glinig, neu
rywle arall yn y gymuned. Maent yn cynnwys:

e ffyrdd o osgoi heintiau, gan gynnwys golchi
dwylo, defnyddio menig a ffedogau,
defnyddio offer miniog yn ddiogel, ac
addysgu cleifion a’u gofalwyr am heintiau

* ffyrdd o osgoi a rheoli heintiau ar gyfer pobl
y mae angen cathetr wrinol arnynt (gweler
tudalen 12), bwydo enteraidd (gweler tudalen
15) neu gathetr gwythiennol canolog
(gweler tudalen 18).

Nid yw'r llyfryn hwn yn disgrifio heintiau
penodol na diagnosis o heintiau na’u triniaeth.
Os ydych am gael gwybod mwy am heintiau,
dylech ofyn i‘ch nyrs gymunedol, eich meddyg
neu weithiwr gofal iechyd arall.

Sut y defnyddir canllawiau o fewn
y GIG

Yn gyffredinol, disgwylir i weithwyr gofal iechyd
yn y GIG ddilyn canllawiau clinigol NICE. Ond
bydd adegau pan na fydd yr argymhellion yn
addas ar gyfer rhywun oherwydd ei gyflwr neu

ei chyflwr meddygol penodol, iechyd cyffredinol,
dymuniadau neu gyfuniad o’r rhain. Os ydych o'r
farn nad yw'r driniaeth neu’r gofal a gewch yn
cyfateb i'r driniaeth neu’r gofal a ddisgrifir yma,
dylech drafod eich pryderon gyda’ch meddyg
neu weithiwr gofal iechyd arall.

Os ydych am ddarllen fersiynau eraill
o'r canllaw hwn

Mae Infection control: prevention of healthcare-
associated infection in primary and community
care, sef canllaw ar gyfer gweithwyr iechyd
proffesiynol, a’r canllaw llawn (sy’'n cynnwys
manylion argymhellion y canllaw a sut y
cawsant eu datblygu), ar gael o wefan NICE
(www.nice.org.uk).

Ynglyn & rheoli heintiau

Achosir heintiau gan germau fel bacteria,
ffyngau neu firysau a gaiff fynediad i'r corff.
Gallant fod yn fach ac aros mewn un lle, fel
casgliad, neu gallant ledaenu drwy'r corff, fel
y ffliw. Yn aml, gellir ymdrin & heintiau yn
weddol rhwydd, ond weithiau gallant achosi
problemau difrifol. Mae'r argymhellion o

ran rheoli heintiau o fewn canllaw NICE yn
ymwneud ag atal heintiau sy’n gysylltiedig

a gofal iechyd - er enghraifft, ffyrdd o atal

germau rhag cael eu lledaenu ar ddwylo
gweithiwr gofal iechyd neu ofalwr.

Rhoddir y cyngor isod ar gyfer unrhyw un sy’'n rhoi
neu’n derbyn gofal gartref neu yn y gymuned.

Mae hyn yn cynnwys cleifion, eu gofalwyr
(gallai hyn gynnwys aelodau o’r teulu), nyrsys
cymunedol, dietegwyr, ac unrhyw un arall sy’'n
cymryd rhan mewn gofalu am bobl. Ceir cyngor
pellach ar gyfer pobl sy’n defnyddio cathetr
wrinol, bwydo enteraidd neu sydd a chathetr
gwythiennol canolog. Cyn gadael yr ysbyty,
dangosir i chi sut i ymdopi gartref a bydd y
cyngor a roddir i chi yn cynnwys ffyrdd pwysig
o leihau’r risg o gael eich heintio. Pan fydd yn
berthnasol, cewch eich cynghori ar yr angen
am sebon hylifol, deunydd glanhau dwylo
diheintiol, tywelion a blychau offer miniog

a sut i gael cyflenwadau.

Os oes gennych gwestiwn am unrhyw beth yn'y
llyfryn hwn, siaradwch a’ch gweithiwr gofal iechyd.

Ynglyn & golchi dwylo

Mae’'n hanfodol golchi eich dwylo yn rheolaidd
ac yn ofalus os ydych yn gofalu amdanoch chi
eich hun neu rywun arall gartref.

Pryd i olchi eich dwylo

Os yw'ch dwylo’n edrych yn fudr.

Cyn ac ar 6l unrhyw weithgaredd a allai fod
wedi baeddu eich dwylo, hyd yn oed os ydynt
yn ymddangos yn lan, megis ar 6l bod i'r
toiled a chyn ac ar 6l paratoi bwyd.

Cyn ac ar 6l bob gweithgaredd neu
weithdrefn sy’n golygu cysylltiad a’r claf, cyn
cyffwrdd eich corff eich hun (os mai chi yw'r
claf) neu gyffwrdd ag offer.

Os ydych yn gofalu am fwy nag un person,
golchwch eich dwylo rhwng bob un ohonynt.

Sut i olchi eich dwylo

Gorchuddiwch unrhyw friwiau a phlaster sy’n

gwrthsefyll dwr.

Cadwch eich ewinedd yn fyr, yn lan a heb

unrhyw liw arnynt.

Tynnwch eich oriawr ac unrhyw emwaith

megis breichledau neu fodrwyau (os

yn bosibl).

Gwlychwch eich dwylo o dan ddwr cynnes

yn syth o'r tap.

Os yw'ch dwylo’n edrych yn fudr, defnyddiwch

sebon hylifol neu doddiant gwrthfeicrobaidd

(gwrth-germau) a dwr.

— Sicrhewch fod yr hylif golchi dwylo a
ddefnyddir gennych yn gorchuddio holl
arwynebedd eich dwylo. Rhwbiwch eich

Deall arweiniad NICE - rheoli heintiau



dwylo yn ei gilydd yn gyflym am o leiaf
10i 15 eiliad, heb anghofio blaenau eich
bysedd, eich bodiau a rhwng y bysedd.

— Golchwch y sebon oddi ar eich dwylo gyda
dwr cynnes a sychwch hwy gyda thywelion
papur o ansawdd da sy’'n gallu amsugno
dwr ac sy’'n feddal.

* Os yw eich dwylo yn edrych yn lan,
defnyddiwch hylif glanhau dwylo gydag
alcohol ynddo, pan fydd ar gael.

- Sicrhewch fod y toddiant yn gorchuddio
holl arwynebedd eich dwylo. Rhwbiwch
hwy gyda’i gilydd yn egniol, heb anghofio
blaenau eich bysedd, eich bodiau a rhwng
y bysedd.

— Rhwbiwch ef i mewn nes y bydd wedi
diflannu ac y bydd eich dwylo’n sych.

e Defnyddiwch hylif i iro’r dwylo’n rheolaidd er
mwyn atal eich dwylo rhag sychu. Dywedwch
wrth eich gweithiwr gofal iechyd os oes
unrhyw sebon neu gynnyrch arbennig yn
creu dolur ar eich croen.

Ynglyn ag offer diogelwch

Efallai y bydd angen i chi ddefnyddio offer
diogelwch gartref er mwyn atal heintiau rhag
cael eu cario rhyngoch chi a’r sawl yr ydych yn
gofalu amdanynt.

Menig

Byddwch yn cael cyflenwad o fenig diogelwch
arbennig os oes eu hangen arnoch. Maent yn
gweithredu fel rhwystr pellach, ond dylech bob
amser olchi eich dwylo cyn ac ar 6l eu defnyddio.
Os yw eich croen yn sensitif i rwber, neu os bydd yn
adweithio o ganlyniad i wisgo menig, dywedwch
hynny wrth eich gweithiwr gofal iechyd.

Gwisgwch eich menig cyn cyffwrdd unrhyw ran o
du mewn y corff (gan gynnwys y tu mewn i'r geg)
neu anaf, neu os ydych yn cynnal gweithgaredd a
fydd yn arwain at gyffwrdd gwaed neu hylifau'r
corff neu offer miniog neu fudr.

Dim ond unwaith y dylid gwisgo pob par o
fenig. Dylech newid eich menig rhwng pob claf,
a rhwng gweithgareddau neu weithdrefnau
gwahanol ar gyfer yr un claf.

Dylai eich gweithiwr gofal iechyd roi cyngor i
chi am y ffordd o gael gwared a hwy. Wedi i
chi gael gwared a hwy, golchwch eich dwylo
(fel y disgrifir ar dudalen 8).

Ffedogau
Dylech gael cyflenwad o ffedogau plastig y gellir

cael gwared a hwy os oes unrhyw risg y bydd
hylifau corfforol neu waed yn colli ar eich dillad.

Gwisgwch y ffedog ar gyfer un weithdrefn yn
unig. Dylai eich gweithiwr gofal iechyd roi
cyngor i chi am y ffordd o gael gwared ary
ffedog. Wedi i chi gael gwared a hi, golchwch
eich dwylo (fel y disgrifir ar dudalen 8).

Mygydau wyneb a diogelwyr llygaid

Caiff mygydau wyneb a diogelwyr llygaid eu
darparu os oes risg y bydd hylifau yn mynd ar
eich wyneb neu eich llygaid.

Ynglyn ag offer miniog

‘Offer miniog’ yw unrhyw beth a allai eich
torri, eich crafu neu eich pigo fel nodwyddau,
ffleimiau neu unrhyw offer miniog arall.

Gwybodaeth bwysig am offer miniog

e Peidiwch a gafael mewn offer miniog fwy
nag sydd angen.

* Gwaredwch offer miniog ar unwaith ar 6l
eu defnyddio.

* Rhowch offer miniog a ddefnyddiwyd yn eich
blwch arbennig ar gyfer offer miniog. Rhowch
y blwch mewn lle diogel, oddi ar y llawr ac o
afael plant.

* Peidiwch a throsglwyddo offer miniog o un
person i un arall.

e Peidiwch a rhoi’r pen yn 6l ar nodwyddau, eu
torri na’u tynnu’n ddarnau cyn eu defnyddio
neu eu gwaredu mewn blwch offer miniog.

e Gofynnwch i‘ch nyrs gymunedol neu feddyg sut
i gael gwared a blwch offer miniog. Ni ddylent
gael eu rhoi gyda gwastraff arferol y cartref.

Ynglyn & chathetrau wrinol

Efallai y cewch gathetr os na allwch basio dwr
(wrin). Mae sawl rheswm am hyn — er enghraifft
o ganlyniad i anaf neu lawdriniaeth neu am nad
yw eich pledren yn gweithio fel y dylai.

Pibell wag sy’n draenio wrin o'r bledren i fag
draenio arbennig yw cathetr. Efallai mai falf
cathetr yn hytrach na bag fydd gennych; a chaiff
hwn ei agor ar adegau rheolaidd er mwyn
draenio’r wrin o’ch pledren.

Mae cathetr ymbreswyliol yn un sydd yn ei le
drwy’r amser. Caiff cathetr ysbeidiol ei osod ar
adegau rheolaidd neu pan fyddwch yn teimlo‘r
angen i basio dwr. Efallai y caiff cathetr ysbeidiol
ei ddefnyddio os ystyrir ei bod yn briodol ar
gyfer eich cyflwr meddygol.

Fel arfer, caiff y cathetr ei osod drwy’r wrethra

(y bibell y bydd yr wrin yn dod allan drwyddi
fel arfer). Weithiau, caiff cathetr ei osod yny

bledren drwy dwll arbennig a gaiff ei wneud yn
ochr yr abdomen (gelwir y math yma o gathetr
yn ‘gathetr uwcharffed’). Mae balwn fach yn
cadw'r cathetr yn ei le y tu mewn i'r bledren.

Ar 6l ymarfer ychydig, bydd Ilawer o bobl yn

ei chael yn hawdd ymdopi a chathetr gartref.
Cyn i chi adael yr ysbyty, dangosir i chi sut i ofalu
am eich cathetr a'r system ddraenio. Rhoddir
cyflenwad o offer i chi a chewch wybod sut i
gael mwy ohonynt pan fydd eu hangen arnoch,
a sut i gael cymorth ar 6l i chi ddychwelyd adref.

Os byddwch yn dod i allu pasio dwr heb eich
cathetr, dylai gael ei dynnu gan eich gweithiwr
gofal iechyd cyn gynted a phosibl.

Osgoi haint — beth y gallwch ei wneud

Mae'n gyffredin iawn cael haint pan fyddwch yn
defnyddio cathetr wrinol. Bydd bacteria yn mynd
i mewn i‘r wrethra o'r bag draenio, neu lle mae'r
bibell yn mynd i mewn i‘ch corff.

Bydd dilyn y cyngor isod yn helpu i leihau’r risg
o haint ac yn ei reoli.

Ymdrin a&'r cathetr

* Golchwch eich dwylo (fel y disgrifir ar
dudalen 8) cyn ac ar 6l ymdrin a'r cathetr
neu'r bag draenio.

e Golchwch y fan lle mae’r cathetr yn mynd i
mewn i'r corff gyda dwr a sebon a chofiwch
ei sychu.

Atal rhwystrau yn y cathetr

* Dylai eich meddyg neu eich nyrs ofalu bod
gweithdrefnau ar waith a fydd yn helpu i
leihau’r risg o gael problemau gyda’ch cathetr,
megis rhwystrau yn y bibell.

Cathetrau ysbeidiol

e Wrth osod cathetr ysbeidiol, defnyddiwch yr iriad
a roddwyd i chi (bydd rhai cathetrau ysbeidiol
ar gael wedi eu hiro eisoes). Mae'r iriad yn ei
gwneud yn haws i osod y cathetr ac yn helpu i
osgoi haint. Os ydych yn defnyddio pecyn o iriad,
dim ond unwaith y dylai hwn gael ei ddefnyddio
ac yna ei daflu. Gall blychau neu diwbiau o iriad
gael eu defnyddio fwy nag unwaith, ond dim
ond un claf ddylai eu defnyddio.

* Golchwch eich cathetr ysbeidiol & dwr
a chofiwch ei storio wedi sychu yn 6l
cyfarwyddiadau’r gweithgynhyrchydd
(dylai eich gweithiwr gofal iechyd ddweud
wrthych sut i wneud hyn).

Rheoli'r system ddraenio

e Cadwch eich bag draenio neu falf y cathetr
ynghlwm wrth y cathetr bob amser, ac eithrio
wrth newid y bag. Mae'r ‘system gaeédig’
hon yn lleihau'r risg o haint.

* Yn ystod y nos, ychwanegwch eich bag
draenio nos arbennig heb dorri’'r system
gaeédig.

e Cadwch y bag draenio yn is na’ch pledren
er mwyn galluogi‘r wrin i ddraenio.

* Peidiwch a gadael i'r bag gyffwrdd y llawr
pan fyddwch yn y gwely neu’n gorffwyso,
gan y gall hyn gynyddu’r risg o haint.
Defnyddiwch y stand a roddwyd i chi.

* Gwagiwch eich bag draenio yn rheolaidd -
er enghraifft pan fydd yn llawn, pan fyddwch
yn teimlo’n anghyfforddus neu pan fydd yn
tynnu’n erbyn y cathetr.

* Dylai eich gweithiwr gofal iechyd eich
cynghori o ran pa mor aml y dylai'r bag
draenio gael ei newid.

e Gofynnwch i‘ch nyrs gymunedol am gyngor
o ran arwyddion a symptomau haint, a beth
i'w wneud os ymddengys nad yw'r cathetr
yn draenio.

Ynglyn & bwydo enteraidd

Caiff bwydo enteraidd, a elwir weithiau yn
faeth enteraidd neu fwydo artiffisial, ei ragnodi
ar gyfer oedolion a phlant na allant fwyta yn

ol yr arfer. Rhoddir bwyd hylifol drwy bibell
fain a fydd yn mynd i mewn i'r corff drwy

un o dair ffordd:

e drwy'r trwyn i'r stumog — bwydo trwynol-
stumogol

* yn uniongyrchol i'r stumog — gastrosomi neu
fwydo PEG

* yn uniongyrchol i mewn i'r coluddyn bach -
bwydo drwy’'r coluddyn gwag.

Efallai y bydd angen bwyd drwy bibell am amser
hir iawn neu hyd yn oed am weddill eu hoes ar
rai pobl sy’'n cael trafferthion mawr gyda‘u
system draul. Gall sawl un reoli eu therapi
maeth eu hunain gartref.

Cyn i chi adael yr ysbyty, cewch chi a’ch
gofalwr/gofalwyr hyfforddiant trylwyr nes y
byddwch yn teimlo’n hyderus ynglyn ag ymdopi
gartref. Cewch gefnogaeth a chymorth gan
weithwyr gofal iechyd unwaith y byddwch
gartref a chyhyd ag y bydd angen bwyd

arnoch drwy bibell.

Osgoi haint — beth y gallwch ei wneud

Mae’'n bwysig iawn i bobl sy’n cael eu bwydo’n
enteraidd osgoi haint gan y gall heintiau megis
gastro-entiritis (salwch yn y stumog) ddigwydd.
Dylech ddilyn y cyfarwyddiadau manwl a’r
gweithdrefnau a ddangoswyd i chi. Mae'n
bwysig iawn golchi’r dwylo’n ofalus ac yn aml
(gweler tudalennau 8-9).

Pan fydd yn bosibl, dylech gael bwyd sydd wedi
ei becynnu ymlaen llaw ac yn barod i'w
ddefnyddio ac nad oes angen ei gymysgu na’i
wanhau. Os oes angen i chi neu’ch gofalwr
baratoi'r bwyd, mae’n bwysig peidio a&’i
gyffwrdd yn uniongyrchol gyda‘ch dwylo, a
defnyddio gweithle glan ac offer glan wrth ei
baratoi. Dylid defnyddio dwr berwedig wedi ei
oeri neu ddwr diheintiedig ffres (nid dwr mwyn
o botel na dwr arferol) i gymysgu’r bwyd.
Gellir ei baratoi hyd at 24 awr ymlaen llaw a’i
gadw yn yr oergell, os yw cyfarwyddiadau’r
gweithgynhyrchydd yn nodi fod hynny’'n
dderbyniol.

Pwyntiau pwysig am fwydo enteraidd

e Storiwch y bwyd yn 6l cyfarwyddiadau’r
gweithgynhyrchydd.

* Golchwch eich dwylo’n drylwyr (gweler
tudalen 8) cyn paratoi'r bwyd neu gyffwrdd
yr offer.

* Peidiwch a gafael yn yr offer ddim mwy nag
sydd raid.

* Golchwch y fan lle mae’r bibell yn mynd i
mewn i'r corff (lleoliad y gosodiad neu’r stoma)
gyda dwr bob dydd a’i sychu’n dda.

e Er mwyn atal rhwystrau, dylid rhedeg dwr tap
ffres drwy’'r bibell fwydo enteraidd cyn ac ar
6l bwydo neu roi meddyginiaethau. Dylai
dwr ffres berwedig sydd wedi ei oeri neu
ddwr diheintiedig (nid dwr mwyn o botel na

dwr arferol) allan o gynhwysydd sydd newydd
gael ei agor gael ei redeg drwy bibellau
bwydo enteraidd ar gyfer pobl nad yw eu
systemau heintrydd yn gweithio’n iawn

(sydd yn ‘wrthimiwn’).

e Ceisiwch beidio a chyffwrdd y system fwydo
ddim mwy nag sydd raid wrth ei chysylltu
a'r bibell.

e Gellir defnyddio pecyn o fwyd a becynnwyd
ymlaen llaw am hyd at 24 awr o fewn sesiwn
fwydo. Ni ddylai bwyd a baratowyd gennych
chi eich hun gael ei ddefnyddio am fwy na
4 awr o fewn unrhyw sesiwn fwydo.

e Ar Ol pob sesiwn, gwaredwch y bagiau a'r
setiau gweinyddu gyda sbwriel arferol
eich cartref.

e Gofynnwch i'r gweithiwr gofal iechyd sy’'n
gofalu am agwedd fwydo enteraidd eich
gofal am arwyddion a symptomau o haint.
Gofynnwch beth y dylech ei wneud os ydych
yn credu bod gennych haint.

Ynglyn & chathetrau
gwythiennol canolog

Pibell a gaiff ei rhoi yn un o’r gwythiennau
mwyaf yw cathetr gwythiennol canolog (CVQ),

fel arfer y frest neu’r gwddf. (Pibell waed sy’'n
cario gwaed i'r galon yw gwythien.)

Mae sawl rheswm pam bod angen CVC ar bobl.
Efallai fod angen cynnyrch gwaed arnynt, neu
gyffuriau ar ffurf hylif, neu fwyd neu hylifau
eraill i gael eu cyflwyno i mewn i'r Ilif gwaed yn
araf. Efallai y bydd angen i rai pobl ddefnyddio
CVC am amser hir neu am weddill eu hoes. Gyda
help a chymorth, gall llawer o gleifion ymdopi
a'u CVC gartref.

Osgoi haint — beth y gallwch ei wneud

Gan fod CVC yn cael ei roi mewn gwythien
fawr, gall heintiau difrifol ddigwydd yn gyflym
iawn. Rhaid i bobl sydd a CVC, eu gofalwyr a'u
gweithwyr gofal iechyd ddilyn y rheolau caeth
hyn er mwyn atal haint rhag datblygu.

Cyn i chi adael yr ysbyty, cewch chi a'r gofalydd/
gofalwyr hyfforddiant dwys o ran ymdrin a’ch
CVC yn ddiogel gartref. Byddwch yn cael cymorth
parhaus a chymorth ar 6l i chi ddychwelyd gartref
er mwyn i chi barhau i deimlo’n gyfforddus
ynglyn & dilyn y cyfarwyddiadau hyn.

Bydd eich gweithwyr gofal iechyd hefyd wedi
cael hyfforddiant arbennig mewn osgoi haint.

Pwyntiau pwysig am gathetrau gwythiennol canolog
* Sicrhewch eich bod yn dilyn y cyfarwyddiadau
a roddir gan eich gweithiwr gofal iechyd
bob amser.

e Golchwch eich dwylo’n ofalus gyda dwr a
sebon neu doddiant glanhau dwylo (fel y
disgrifir ar dudalen 8) cyn cyffwrdd eich CVC.

e Gwisgwch fenig diheintiedig i gyffwrdd a'r
gosodiad neu i newid eich rhwymiad.

* Newidiwch y rhwymiad dros y gosodiad
bob 7 diwrnod neu’'n amlach na hynny os
oes angen, er enghraifft os bydd yn gwlychu,
yn mynd yn fudr neu’n llacio. Defnyddiwch
y toddiant glanhau a’r rhwymiadau a
roddwyd i chi.

e Peidiwch a rhoi unrhyw eli, hylif na thoddiant
ar leoliad y gosodiad os nad yw wedi cael
ei ragnodi ar eich cyfer.

* Golchwch eich cathetr a’r mannau lle
mae’'n mynd i mewn i‘r corff yn unol a'r
cyfarwyddiadau, cyn ac ar 6l i chi ei
ddefnyddio, gyda’r sylweddau a roddwyd
i chi.

* Newidiwch eich set weinyddu yn unol a'r
cyfarwyddiadau a gawsoch.

Cysylltwch a’ch gweithiwr gofal iechyd neu
adran achosion brys eich ysbyty os ydych yn
tybio bod gennych haint (yr arwyddion cyffredin
yw chwydd lle mae’r gosodiad yn mynd i mewn
i'r corff, teimlo’n sal a thymheredd uchel), neu
os oes unrhyw beth yn edrych neu’n teimlo’n
wahanol. Dylech gael rhif ffon brys yn ogystal
a’r rhif i'w ffonio yn ystod oriau gwaith. Mae’n
bwysig ymateb yn gyflym.

Gwybodaeth bellach

Mae canllaw NICE (canllaw ar gyfer gweithwyr
proffesiynol) Infection control: prevention of
healthcare-associated infection in primary and
community care, a'r canllaw llawn (sy’'n cynnwys
holl fanylion argymhellion y canllaw a sut y
cawsant eu datblygu) ar gael o wefan NICE,
www.nice.org.uk. Mae copiau o Infection
control: prevention of healthcare-associated
infection in primary and community care
hefyd ar gael gan Linell Ymateb y GIG;
ffoniwch 0870 1555 455 a dyfynnwch

rif cyfeirnod N0218.

Mae gan Galw lechyd Cymru wybodaeth amy
materion a gaiff eu cynnwys yn y llyfryn hwn.
Edrychwch ar wefan Galw lechyd Cymru,
www.nhsdirect.nhs.uk, neu ffoniwch Galw
lechyd Cymru ar 08 45 46 47.

Mae mwy o wybodaeth am NICE a'r ffordd y
caiff canllawiau NICE eu datblygu ar wefan
NICE, www.nice.org.uk. Gallwch lwytho'r
llyfryn The Guideline Development Process —
Information for the Public and the NHS oddi
ar y wefan, neu gallwch archebu copi drwy
ffonio Llinell Ymateb y GIG ar 0870 1555 455
a dyfynnu rhif cyfeirnod N0038.

Geirfa

Set weinyddu
Yr holl bibellau sydd eu hangen i roi hylifau neu
fwyd i mewn i gorff yr unigolyn.

Hylif glanhau dwylo gydag alcohol

Hylif a ddefnyddir gennych i‘'w rwbio dros eich
dwylo i ladd germau a all achosi haint, sy'n
sychu'n gyflym.

Bacteria
Germau microsgopig a all achosi haint.

Pledren
Organ cyhyrog, gwag yn y corff sy’n dal wrin.

Cathetr
Pibell fain a gaiff ei defnyddio i roi hylif i'r corff
neu i'w ddraenio ohono.

Falf cathetr

Falf sydd wedi ei chysylltu a phen allanol y
cathetr sy’'n galluogi wrin i gael ei adael yny
bledren nes y caiff y falf ei hagor. Rhaid agor y
falf i ddraenio’r wrin ar adegau rheolaidd, fel
nad yw'r bledren yn mynd yn rhy Ilawn.

Cathetr gwythiennol canolog (CVC)

Pibell a gaiff ei rhoi yn un o'r gwythiennau
mawr, fel arfer yn y frest neu’r gwddf. (Pibell
waed sy’'n cario gwaed i'r galon yw gwythien.)

Bwydo enteraidd
Rhoi bwyd ar ffurf hylif drwy bibell yn
uniongyrchol i mewn i'r llwybr traul (perfedd).

Dietegydd
Gweithiwr gofal iechyd proffesiynol sy’'n
arbenigo mewn diet a maeth.

Ffwng

Germau microbiotig (sy’'n wahanol i facteria neu
firysau) sy’n gallu achosi haint, yn arbennig
ymysg pobl sy’n wan a musgrell.

Hylif glanhau dwylo
Gweler ‘hylif glanhau dwylo gydag alcohol’.

Cathetr wrethrol/wrinol ymbreswyliol
Cathetr a gaiff ei roi yn y bledren drwy'r wrethra
ac sy’'n aros yn ei le am gyfnod o amser.

Cathetr (wrinol) ysbeidiol
Cathetr y gallwch ei gosod a’i thynnu fel y bo'r angen.

Fflaim
Llafn bach miniog a dwy ymyl iddi (a ddefnyddir
fel arfer i gael samplau gwaed).

Cathetr (wrinol) hirdymor
Cathetr a gaiff ei osod yn ei le am o leiaf 28
diwrnod.

Bwydydd parod

Bwydydd a gaiff eu paratoi a’u cyflenwi gany
gweithgynhyrchydd, sydd ond angen eu cysylltu
i'r set weinyddu neu'r bibell fwydo.

Offer miniog
Unrhyw offer miniog a allai achosi niwed. Mae
hyn yn cynnwys sgalpel, nodwyddau a ffleimiau.

Defnydd untro

I'w ddefnyddio unwaith yn unig.

Diheintiedig

Heb germau, er enghraifft menig diheintiedig,
cathetr diheintiedig.

Cathetr uwcharffed
Cathetr a gaiff ei osod yn y bledren drwy dwll a
wneir yn yr abdomen.

Wrethra
Y bibell naturiol yn y corff sy’n cario wrin o'r
bledren i'r tu allan.

Cathetr wrinol
Pibell fain hyblyg a ddefnyddir i ddraenio wrin
o'r bledren.

Bag draenio wrinol dros nos
Bag a gaiff ei ddefnyddio dros nos i gasglu wrin.

Firysau

Germau sydd hyd yn oed yn llai na bacteria a
all achosi haint (maent yn gyfrifol am sawl
haint cyffredin, megis annwyd, brech yr ieir
a'r frech goch).

